
ᒪᓕᒐᓕᐅᖅᑎ ᖁᐊᓴ ᑯᓱᒐᖅ 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᑮᓇᐅᔭᓕᕆᔨᒃᑯᑦ 
 
 
ᐋᒡᒌᓯ 7, 2025 
 
 
ᐊᐃᖓᐃ ᒥᓂᔅᑕ ᑯᓱᒐᖅ,  
 
ᑎᑎᕋᖅᓯᒪᓂᓕᒃ 21 ᓱᕐᕋᖕᓇᖅᑐᒧᑦ ᐱᖁᔭᕐᒥ ᐃᒪᐃᑎᑦᑎᔭᕆᐊᖃᖅᑎᑦᑎᕗᖅ, ᐊᖓᔪᖅᑳᒻᒪᕆᒃ ᓱᕐᕋᖕᓇᖅᑐᒧᑦ 
ᓚᐃᓴᓐᓯᑖᖅᑎᑦᑎᔨ ᑐᓂᓯᔭᕆᐊᖃᖅᖢᓂ ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ ᐊᕐᕌᒍᓕᒫᒧᑦ ᐅᓂᒃᑳᒥᒃ ᓱᕐᕋᖕᓇᖅᑐᒧᑦ 
ᓚᐃᓴᓐᓯᒧᑦ ᐱᓕᕆᐊᖑᓲᓂᒃ ᑕᖅᑭᑦ ᐊᕐᕕᓂᓕᑦ ᐊᑐᖅᑎᓪᓗᒋᑦ ᑮᓇᐅᔭᓕᕆᓐᓇᖅ ᐊᕐᕌᒍ ᐃᓱᓕᓚᐅᖅᑎᓪᓗᒍ. ᒥᓂᔅᑕ 
ᓴᖅᑭᑦᑎᔭᕆᐊᖃᓕᖅᐸᒃᐳᖅ ᐆᒥᖓ ᐅᓂᒃᑳᒥᑦ ᒪᓕᒐᓕᐅᕐᕕᖕᒧᑦ ᑭᖑᓪᓕᕐᒥᑦ ᐊᑐᐃᓐᓇᐅᓕᖅᐸᑦ. 
 
ᐅᓇ ᐅᓂᒃᑳᖅ ᓇᐃᓈᖅᓯᕗᖅ ᐱᔪᓐᓇᐅᑎᓕᕆᔾᔪᑕᐅᖃᑦᑕᖅᑐᓂᑦ ᐊᖓᔪᖅᑳᒻᒪᕆᖕᒧᑦ ᓱᕐᕋᖕᓇᖅᑐᓄᑦ ᑮᓇᐅᔭᓕᕆᔨᒃᑯᓐᓂᑦ 
ᐊᕐᕌᒍᒧᑦ 2024-25.  
 
ᐊᕐᕌᒎᓵᖅᑐᓂ, ᓱᕐᕋᖕᓇᖅᑐᓄᑦ ᐊᔪᖏᔾᔪᑎᑖᖅᑎᑦᑎᓂᕐᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐅᓂᒃᑳᖅᓯᒪᔪᖅ ᖃᔅᓯᐅᓂᖏᓐᓂᒃ 

ᓚᐃᓴᓐᓯᒧᑦ ᐱᓇᔫᑎᑦ ᐱᔭᐅᔪᑦ ᐊᖏᖅᑕᐅᓯᒪᔪᓪᓘᓐᓃᑦ ᐊᐅᓚᑦᑎᓂᐊᕐᓗᑎᒃ ᓂᐅᕕᕐᕕᖕᓂᑦ (ᐅᖓᓯᒃᑐᒥ ᐅᕝᕙᓘᓐᓃᑦ 

ᐅᖓᓯᒋᔭᐅᔪᒥ ᐃᓂᐅᔪᓂᑦ). ᑕᑯᒃᓴᐅᖁᓪᓗᒍ ᐱᕈᖅᐸᓪᓕᐊᓂᖓ ᓄᓇᕗᒻᒥ ᓱᕐᕋᖕᓇᖅᑐᓂᒃ ᓂᐅᕕᐊᒃᓴᖃᓲᑦ ᐊᕐᕌᒍᓂ 

ᐊᓂᒍᓵᖅᑐᓂᒃ, ᐱᕚᓪᓕᖅᑎᓯᒪᓕᖅᑕᕗᑦ ᖃᓄᐃᑦᑑᓂᖏᑦ ᐅᓂᒃᑲᐅᓯᐅᓯᒪᔪᑦ ᑕᒪᑐᒪᓂ ᐊᕐᕌᒍᒥ ᐊᕐᕌᒍᓕᒫᖅᓯᐅᒻᒥᒃ 

ᐅᓂᒃᑳᒥ ᐃᓚᓕᐅᔾᔭᐅᖁᓪᓗᒋᑦ ᐊᔾᔨᒌᙱᑦᑐᑦ ᓚᐃᓴᓐᓯᓄᑦ ᐱᓕᕆᐊᑦ (ᓅᑕᐅᔪᑦ, ᓄᑖᙳᕆᐊᖅᑕᐅᔪᑦ, 

ᐱᓕᕆᐊᖑᒃᑲᓐᓂᖁᔭᐅᔪᑦ, ᐊᓯᖏᓪᓗ), ᖃᔅᓯᐅᓂᖏᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᓂᐅᕕᐊᒃᓴᖃᓲᑦ, ᐊᒻᒪ ᖃᔅᓯᐅᓂᖏᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᓚᐃᓴᓐᓯᓂᒃ, ᓂᐅᕕᕐᕕᐅᓲᑦ ᐊᑎᓕᐅᖅᑕᐅᔪᑦ, ᐊᒻᒪ ᐱᓗᐊᖅᑐᒥᒃ, ᓂᐅᕐᕈᑕᐅᔪᓂᒃ.  

 
ᐅᕙᙶᖅᑐᖅ,  
 
 
ᕼᐃᓗᕆ ᑲᐃᓯ 

ᐊᖓᔪᖅᑳᖅ ᓱᕐᕋᖕᓇᖅᑐᓕᕆᓂᕐᒧᑦ ᐱᔪᓐᓇᐅᑎᓄᑦ 

ᑮᓇᐅᔭᓕᕆᔨᒃᑯᑦ 

ᓱᕐᕋᖕᓇᖅᑐᓄᑦ ᓚᐃᓴᓐᓯᑖᖅᑎᑦᑎᓂᕐᒧᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 
ᐅᑯᓄᖓ ᑕᖅᑭᓄᑦ 

ᐊᐃᕆᓕ 1, 2024-ᒥ ᒫᑦᓯ 31, 2025-ᒧᑦ 
 
 
ᓚᐃᓴᓐᓯᑖᕐᓂᕐᒧᑦ ᖃᓄᐃᓕᖓᓂᖓ 2024-25−ᒧᑦ: 
 
 
ᐱᖓᓱᓂᒃ ᓚᐃᓴᓐᓯᖃᖅᑐᓂᒃ ᓱᕐᕋᖕᓇᖅᑐᓂᒃ ᓂᐅᕕᐊᒃᓴᖃᖅᑎᓂᒃ ᐊᐅᓚᔪᖃᓚᐅᖅᐳᖅ ᓄᓇᕗᒻᒥ 
ᑮᓇᐅᔭᓕᕆᓐᓇᖅ ᐊᕐᕌᒍᒥ 2024-25− ᒪᕐᕉᒃ ᓂᐅᕕᕐᕖᒃ ᐅᖓᓯᒋᔭᐅᔪᒦᑦᑐᑦ ᓂᐅᕐᕈᑎᖃᕈᓐᓇᐅᑎᖃᖅᖢᑎᒃ 
ᐃᖃᓗᖕᓂ, ᐊᒻᒪ ᐊᑕᐅᓯᕐᒥᒃ ᐅᖓᓯᒋᔭᐅᔪᒦᑦᑐᓂᒃ ᓂᐅᕕᕐᕕᒃᑕᖃᕆᓪᓗᓂ ᑲᖏᖅᖠᓂᕐᒥ.  
 
ᓚᐃᓴᓐᓯᓖᑦ ᓂᐅᕕᕐᕖᑦ ᓂᐅᕕᕆᐊᖃᖅᐳᑦ ᓱᕐᕋᖕᓇᖅᑐᓂᒃ ᓂᐅᕕᐊᒃᓴᐅᔪᓐᓇᕐᓗᓂ ᓄᓇᕗᒻᒥ. ᑖᒃᑯᐊ 
ᐊᑎᓕᐅᖅᑕᐅᖃᑕᐅᓯᒪᔪᑦ ᓂᐅᕕᕐᕕᐅᔪᓐᓇᖅᑐᑦ ᓯᕗᓪᓕᖅᐹᒥ ᓚᐃᓴᓐᓯᑖᕆᐊᖃᖅᐳᑦ ᑲᓇᑕᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐱᓇᔪᓚᐅᙱᓐᓂᖏᓐᓂᒃ ᐊᑎᓕᐅᖅᑕᐅᖃᑕᐅᓯᒪᓗᑎᒃ 
ᐱᑖᖅᑎᑦᑎᔨᐅᓂᕐᒧᑦ ᓄᓇᕗᒻᒥ. ᑖᓐᓇ ᐱᓕᕆᔾᔪᓯᖅ ᖃᐅᔨᒪᔾᔪᑕᐅᓂᐊᖅᐳᖅ ᓂᐅᕕᐊᒃᓴᖃᓲᑦ ᐊᒻᒪ 
ᓱᕐᕋᖕᓇᖅᑐᒥᙶᖅᑐᑦ ᓈᒻᒪᒃᑐᒦᒃᑲᓗᐊᕐᒪᖔᑕ ᑲᓇᑕᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒃᑕᐅᕙᒃᑐᓂᒃ ᐊᒻᒪ 
ᒪᓕᒋᐊᓕᖕᓂᒃ ᓄᓇᕗᒻᒥ ᐃᖏᕐᕋᓯᒋᐊᓚᐅᙱᓐᓂᖏᓐᓂᒃ. 2024-25−ᒥ, 37−ᓂᒃ ᓱᕐᕋᖕᓇᖅᑐᓂᒃ 
ᓂᐅᕕᐊᒃᓴᖃᓲᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᓄᓇᕗᒻᒥ. 
 
2024-25−ᒥ ᓚᐃᓴᓐᓯᑖᖅᑎᑦᑎᓚᐅᖅᐳᑦ ᓚᐃᓴᓐᓯᓂᒃ ᓄᑖᙳᕆᐊᖅᑕᐅᔪᓄᑦ ᓂᐅᕕᕐᕕᖕᓄᑦ, ᓄᑖᓄᓪᓗ 
ᐅᕝᕙᓘᓐᓃᑦ ᓄᑖᙳᕆᐊᖅᓯᒪᔪᓄᑦ ᐊᑎᓕᐅᖅᑕᐅᔾᔪᑎᓄᑦ ᓂᐅᕕᕐᕕᐅᓲᓂᒃ. ᑐᒃᓯᕋᖅᑐᖃᓚᐅᙱᑦᑐᖅ 
ᐱᔪᓐᓇᐅᑎᓂᒃ ᓅᑎᑦᑎᖁᔨᔪᓂᒃ, ᐊᔾᔨᒌᙱᑦᑐᓂᒃ, ᐅᕝᕙᓘᓐᓃᑦ ᒪᓕᒐᖃᖅᑐᓂᒃ ᐱᔪᓐᓇᐅᑎᓂᒃ 
ᑐᓐᓂᖅᑯᑕᐅᔪᓂᒃ ᐅᓂᒃᑳᓕᐅᕐᓇᐅᑎᓪᓗᒍ.   
 
ᐱᑕᖃᓚᐅᙱᑦᑐᖅ ᒪᓕᒐᕐᓂᑦ ᐊᑐᖅᑎᑦᑎᓂᕐᒥᑦ, ᑕᐃᒪᐃᒻᒪᑦ, ᖃᓄᐃᓕᔭᐅᔪᖃᓚᐅᙱᑦᑐᖅ 
ᐊᔪᐃᓐᓇᕆᐊᒃᑲᓐᓂᕐᓂᕐᒧᓪᓘᓐᓃᑦ. ᓱᕐᕋᖕᓇᖅᑐᓂᑦ ᐊᑐᓕᖅᑎᑦᑎᔩᑦ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᓲᖑᕗᑦ 
ᓂᐅᕕᕐᕕᖕᓂᑦ ᓂᐅᕕᐊᒃᓴᖃᓲᓂᒡᓗ ᑖᒃᑯᐊ ᓈᒻᒪᒃᑐᓂᑦ ᐅᓂᒃᑳᓕᐅᑦᑎᐊᖃᑦᑕᖁᓪᓗᒋᑦ 
ᒪᓕᑦᑎᐊᕋᓗᐊᕆᐊᒃᓴᖏᓪᓗ ᐅᔾᔨᖅᓱᑦᑎᐊᖁᓪᓗᒋᑦ, ᖃᓄᐃᓕᔭᐅᖁᓇᒋᑦ ᖃᓄᐃᓕᔭᐅᖁᓇᒋᑦᓘᓐᓃᑦ. ᓄᓇᕗᒻᒥ 
ᐱᖓᓱᑦ ᓂᐅᕕᕐᕖᑦ ᐅᔾᔨᖅᓱᑦᑎᐊᖃᑦᑕᖅᓯᒪᕗᑦ, ᒪᓕᑦᑎᐊᖅᖢᑎᒃ ᐊᒻᒪ ᐱᓕᕆᖃᑎᒌᒃᖢᑎᒃ ᐱᓕᕆᖃᑎᒌᒃᐸᒃᖢᑎᒃ 
ᖃᐅᔨᒪᔭᐅᖁᓪᓗᒋᑦ ᓱᕐᕋᖕᓇᖅᑐᑦ ᓂᐅᕕᐊᒃᓴᕆᔭᐅᓲᑦ ᓄᓇᕗᒻᒥ ᐱᓕᕆᐊᖑᑦᑎᐊᕋᓗᐊᕐᒪᖔᑕ 
ᓴᐳᔾᔨᔾᔪᑕᐅᓗᑎᒃ ᓄᓇᕗᒻᒥᐅᑦ ᖃᓄᐃᙱᑦᑎᐊᕈᓯᖏᓐᓄᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ ᓄᓇᕗᒥᐅᓄᑦ, 
ᐱᓗᐊᖅᑐᒥᒃ ᐅᑭᐅᑭᓗᐊᖅᑐᑦ, ᐊᑐᐃᓐᓇᕈᖅᑎᑦᑎᓲᖑᓪᓗᑎᒡᓗ ᐊᑦᑕᕐᓇᙱᑦᑐᒥᒃ ᓯᐊᒻᒪᒃᑎᖅᑕᐅᓲᓂᒃ 
ᓱᐴᖅᑐᒐᕐᓂᒃ ᐃᓐᓇᕐᓄᑦ − ᒪᕐᕉᒃ ᑐᕌᒐᕆᔭᐅᓪᓗᐊᑕᖅᑑᒃ ᓱᐴᖅᑐᒐᕐᒧᑦ ᒪᓕᒐᓕᐊᖑᔪᒪᔪᑦ ᐊᒻᒪ ᒪᓕᒋᐊᓕᑦ 
ᓄᓇᕗᒻᒥ.   

ᓯᕗᒻᒧᑦ ᑕᑯᒋᐊᕐᓗᑕ 2025-26−ᒧᑦ, ᐊᖓᔪᖅᑳᒻᒪᕆᒃ ᐱᔪᓐᓇᐅᑎᑖᖅᑎᑦᑎᓂᕐᒥᒃ ᐊᒻᒪ ᓱᕐᕋᖕᓇᖅᑐᓂᒃ 
ᐊᑐᓕᖅᑎᑦᑎᔨᑦ ᑮᓇᐅᔭᓕᕆᔨᒃᑯᓐᓂ ᐃᓚᐅᖏᓐᓇᖃᑦᑕᖅᐳᑦ ᒪᓕᒐᓕᐅᕐᕕᖕᒥ ᕿᒥᕐᕈᔭᐅᔪᓂᒃ ᓄᓇᕗᒻᒥ 
ᓱᕐᕋᖕᓇᖅᑐᒧᑦ ᐱᖁᔭᖅ. ᐊᐅᓚᑦᑎᓂᕐᒧᑦ ᐃᓱᒪᒋᔭᖏᑦ ᐃᑲᔫᑕᐅᓂᐊᖅᐳᑦ ᓇᓗᓇᐃᖅᓯᓇᓱᒃᑎᓪᓗᒋᑦ 
ᓇᓕᐊᖕᓂᑐᐃᓐᓇᖅ ᒪᓕᒐᓕᐊᖑᔪᒪᔪᓂᒃ ᐅᕝᕙᓘᓐᓃᑦ ᒪᓕᒐᖅᑎᒍᑦ ᐋᖅᑭᒋᐊᖅᑕᐅᒋᐊᓕᖕᓂᒃ 
ᓴᙱᒃᑎᒋᐊᕈᑕᐅᑐᐃᓐᓇᕆᐊᓕᖕᓂᒃ ᐊᒡᓚᕝᕕᓕᕆᔾᔪᑎᓄᑦ ᐊᒻᒪ ᐱᓕᕆᐊᖑᒋᐊᓕᑦ ᓱᐴᖅᑐᒐᕐᒧᑦ 
ᐱᓕᕆᔾᔪᓯᕐᒧᑦ ᓄᓇᕗᒻᒥ. 

ᓚᐃᓴᓐᓯᑖᕐᓂᕐᒧᑦ ᖃᓄᐃᓕᐅᕈᑎᑦ 2024-25−ᒧᑦ 
 

ᐱᔪᓐᓇᐅᑎᑖᕋᓱᐊᕈᑏᑦ – ᐃᓚᒍᑕᖅ 8 (1) 
0−ᓂᒃ ᐱᐊᓂᒃᓯᔪᖃᖅᓯᒪᓕᖅᑐᖅ ᐱᓇᔫᑎᓂᒃ ᓂᐅᕕᐊᒃᓴᓕᖕᓄᑦ ᓱᕐᕋᖕᓇᖅᑐᒧᑦ ᓚᐃᓴᓐᓯᒧᑦ 2024-25−ᒥ ᐊᒡᒍᖅᓯᒪᓂᓕᒃ 
8(1) ᓱᕐᕋᖕᓇᖅᑐᒧᑦ ᐱᖁᔭᕐᒥ. 
 
ᓚᐃᓴᓐᓰᑦ ᖃᓄᐃᓕᖓᔾᔪᑎᖃᖅᑐᑦ – ᐃᓚᒍᑕᖅ 9 (1) 
ᓚᐃᓴᓐᓯᑖᖅᑎᑦᑎᓚᐅᙱᑦᑐᑦ ᒪᓕᒋᐊᓕᖕᓄᑦ ᒪᓕᒃᖢᑎᒃ ᑎᑎᕋᖅᓯᒪᔪᒥᑦ 9(1) 2024–25 ᐊᕐᕌᒍᐊᓂᑦ. 
 
ᓅᑕᐅᓂᖏᑦ ᓚᐃᓴᓐᓰᑦ – ᐃᓚᒍᑕᖅ 11 (3) 
ᓅᑕᐅᔪᖃᓚᐅᙱᑦᑐᖅ ᓂᐅᕕᕐᕕᖕᓄᑦ ᓱᕐᕋᖕᓇᖅᑐᓄᑦ ᐱᔪᓐᓇᐅᑎᓂᒃ ᑐᒃᓯᕋᖅᑐᖃᓚᐅᙱᑦᑐᖅ 
ᐊᖏᖅᑕᐅᔪᖃᓚᐅᕋᓂᓗ ᐊᒡᒍᖅᓯᒪᓂᓕᒃ 11(3) ᐅᓂᒃᑳᓕᐅᕐᓇᐅᑎᓪᓗᒍ. 
 
ᓚᐃᓴᓐᓯᓄᑦ ᓄᑖᙳᖅᑎᑕᐅᔪᑦ − ᐃᓚᖓ 12 (3) 
ᐱᖓᓱᓂᒃ ᑐᒃᓯᕋᖅᑐᖃᓚᐅᖅᐳᖅ ᓚᐃᓴᓐᓯᓂᒃ ᓄᑖᙳᕆᐊᖅᑎᑦᑎᖁᔨᔪᓂᒃ ᐊᒡᒍᖅᓯᒪᓂᓕᒃ 12(3): 
 

• NunaCannabis (ᐃᖃᓗᖕᓂ) – ᓂᐅᕕᕐᕕᒃ 
• Higher Experiences (ᐃᖃᓗᖕᓂ) – ᓂᐅᕕᕐᕕᒃ 
• Nunabis (ᑲᖏᖅᖠᓂᖅ) − ᓂᐅᕕᕐᕕᒃ 

 
ᒫᓐᓇ ᓂᐅᕕᕐᕖᑦ ᓄᑖᙳᕆᐊᖅᑎᑦᑎᑦᑎᐊᓚᐅᖅᐳᑦ ᓚᐃᓴᓐᓯᒥᓂᒃ 2024-25−ᒥ. 
 
ᐊᔪᐃᓐᓇᕆᐊᒃᑲᓐᓂᕈᑏᑦ – ᐃᓚᖓ 13 
ᐅᓐᓂᕐᓘᑎᑕᖃᓚᐅᙱᑦᑐᖅ ᑕᐃᑲᓂ ᐃᓚᖓ 13 ᓱᕐᕋᖕᓇᖅᑐᓕᕆᓂᕐᒧᑦ ᐱᖁᔭᕐᒥᑦ 2024-25−ᒥᑦ. 
 
ᐊᔾᔨᒌᖏᓐᓂᖏᑦ – ᐃᓚᖓᑦ 14 
ᐊᔾᔨᒌᙱᓐᓂᖅᑕᖃᓚᐅᙱᑦᑐᖅ ᑐᓂᔭᐅᔪᓂᑦ ᐊᑖᓂ ᐃᓚᖓᑦ 14 ᑕᕝᕙᓂ ᐅᓂᒃᑳᓕᐅᕐᓇᐅᑎᓪᓗᒍ. 
 
ᐃᓂᖅᑎᕈᑏᑦ ᐊᒻᒪ ᐱᓕᕆᐊᖑᒃᑲᓐᓂᖁᔭᐅᔪᑦ – ᐃᓚᖓᑦ 15, 16, ᐊᒻᒪ 17 
ᒪᓕᒐᕐᓂᑦ ᐊᑐᖅᑎᑦᑎᓂᕐᒥᑦ ᒪᓕᖕᓂᕐᒥᓪᓘᓐᓃᑦ ᖃᓄᐃᓕᐅᖅᑐᖃᓚᐅᙱᑦᑐᖅ ᐊᑖᓂ ᐃᓚᖓᑦ 15, 16 ᐅᕝᕙᓘᓐᓃᑦ 17 
2024-25. 
 
ᐊᑎᖃᖃᑕᐅᔪᓂᒃ ᓱᕐᕋᖕᓇᖅᑐᖅᑖᕐᕖᑦ − ᐃᓚᖓᑦ 21.1 
37-ᖑᓚᐅᖅᐳᑦ ᓂᐅᕕᕐᕕᐅᖃᑕᐅᓯᒪᔪᑦ ᓄᓇᕗᒻᒥ ᑎᑎᕋᖅᑕᐅᓯᒪᔪᑦ ᐊᒡᒍᖅᓯᒪᓂᓕᒃ 21.1-ᒥ. ᓱᕐᕋᖕᓇᖅᑐᒧᑦ ᐱᖁᔭᖅ 
2024-25−ᒥ. 
 
ᑮᓇᐅᔭᓕᐊᑦ ᓚᐃᓴᓐᓯᒥᑦ ᐊᑎᓕᐅᕐᓂᕐᒧᓪᓗ ᐊᑭᖏᑦ 



 

 
 

ᑮᓇᐅᔭᓕᕆᔨᒃᑯᑦ 
Department of Finance 

Kiinauyaliqiyikkut 
Ministère des Finances 

 
 

ᑲᑎᖦᖢᒋᑦ $7,200−ᓂᒃ ᑲᑎᑦᑎᔪᖃᓚᐅᖅᐳᖅ ᓚᐃᓴᒥᒃ ᓄᑖᙳᕆᐊᖅᑎᑦᑎᓂᒃᑯᑦ ($3,500−ᓂᒃ) 
ᓄᑖᙳᕆᐊᖅᑎᑕᐅᔪᓂᒡᓗ ᓇᓗᓇᐃᔭᖅᓯᒪᔪᓂᑦ ᐱᑖᖅᑎᑦᑎᔨᓂᑦ ($3,700) ᒪᓕᒃᑐᖃᖅᖢᓂ ᐊᑭᓕᕆᐊᖃᖅᐸᒃᑐᒥᒃ 
ᐊᑐᖅᑕᐅᕙᓪᓕᐊᕙᒃᑐᒥ A−ᒥ ᓱᕐᕋᖕᓇᖅᑐᒧᑦ ᒪᓕᒋᐊᓕᑦ.  
 
ᑮᓇᐅᔭᓕᐊᑦ ᓂᐅᕐᕈᑕᐅᔪᓂᒃ 
ᓄᓇᕗᑦ ᒐᕙᒪᒃᑯᑦ ᑲᑎᖅᓱᐃᓲᖑᕗᑦ 2%−ᒥ ᑮᓇᐅᔭᑦ ᐲᖅᓯᕝᕕᐅᓚᐅᖅᑎᓐᓇᒋᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ 
ᓂᐅᕐᕈᑕᐅᔪᓂᒃ ᓱᕐᕋᖕᓇᖅᑐᓂᒃ, ᐊᑭᓕᖅᑕᐅᕙᒃᖢᑎᒃ ᐊᕐᕌᒍᒥ ᑎᓴᒪᐃᖅᓱᕐᓗᒍ ᑕᒪᐃᓐᓂᒃ ᓂᐅᕕᐊᒃᓴᖃᓲᓂᒃ. 2024-
25−ᒥ, ᑖᒃᑯᐊ ᑲᑎᖦᖢᒋᑦ $195,726−ᒦᓚᐅᖅᐳᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᑲᑎᑕᐅᔪᑦ. ᑖᒃᑯᐊ ᐅᓄᕐᓂᖏᑦ 
ᐅᖃᐅᓯᐅᓚᐅᙱᑦᑎᐊᖅᑐᑦ ᓚᐃᓴᓐᓯᒧᑦ ᐅᓂᒃᑳᒥ ᐅᕝᕙᓘᓐᓃᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ, ᐊᑕᐅᓯᑐᐊᕐᒥᒃ 
ᓂᐅᕕᕐᕕᖃᖅᑐᒥᒃ ᐊᐅᓚᑦᑎᔪᖃᓚᐅᕐᒪᑦ ᓄᓇᕗᒻᒥ ᑭᓯᐊᓂ 2023 ᐃᓱᖅᐸᓯᐊᓂ ᐊᒻᒪ ᐅᓂᒃᑲᐅᓯᕆᓗᒋᑦ ᑖᒃᑯᐊ ᑮᓇᐅᔭᑦ 
ᓴᖅᑭᑦᑎᓇᔭᕐᓂᖏᓐᓂᒃ ᐊᒃᑐᖅᑕᐅᓴᕋᐃᑦᑐᓂᒃ ᓇᖕᒥᓂᖃᕐᕕᐅᔪᑦ ᑐᑭᓯᒋᐊᒐᒃᓴᖏᓐᓂᒃ. ᒫᓐᓇ ᐱᖓᓱᓂᒃ ᓂᐅᕕᕐᕕᖕᓂ 
ᐱᑕᖃᓕᕐᒪᑦ, ᓄᓇᕗᑦ ᒐᕙᒪᒃᑯᑦ ᐅᓂᒃᑳᕐᓂᐊᖅᐳᑦ ᑲᑎᖅᓱᒐᕐᓂᒃ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ ᓂᐅᕐᕈᑕᐅᔪᒃᑯᑦ.  

 

ᖃᓄᐃᑦᑑᓂᖓ ᐃᓚᖓ ᓱᕐᕋᖕᓇᖅᑐᒧᑦ 
ᐱᖁᔭᖅ 

ᓈᓴᐅᑎᖓ 

ᓚᐃᓴᓐᓯᑦ ᐱᔪᓐᓇᐅᑎᑖᕋᓲᑎᓄᑦ ᐃᓚᖓᑦ 8 (1) 0 

ᐱᔪᓐᓇᐅᑎ ᒪᓕᒐᖃᖅᖢᓂ ᐃᓚᖓᑦ 9 (1) 0 

ᓅᑕᐅᓂᖏᑦ ᓚᐃᓴᓐᓰᑦ ᐃᓚᖓᑦ 11 (3) 0 

ᓚᐃᓴᓐᓰᑦ ᓄᑖᙳᕆᐊᖅᑕᐅᓂᖏᑦ ᐃᓚᖓᑦ 12 (3) 3 

ᐊᔪᐃᓐᓇᕆᐊᕈᑏᑦ ᐃᓚᖓᑦ 13 0 

ᐊᔾᔨᒌᙱᓐᓂᖏᑦ ᐃᓚᖓᑦ 14 0 

ᕿᒥᕐᕈᓯᓃᑦ ᐊᔪᐃᓐᓈᕆᔭᖃᕐᓃᓪᓗ ᐃᓚᖓᑦ 15, 16, ᐊᒻᒪ 17 0 

ᐊᑎᖃᖃᑕᐅᔪᓂᒃ ᓱᕐᕋᖕᓇᖅᑐᖅᑖᕐᕖᑦ ᐃᓚᖓᑦ 21.1 37 

ᑮᓇᐅᔭᖅᑖᖑᕙᓪᓕᐊᔪᑦ ᑲᑎᑕᐅᔪᑦ  
ᑮᓇᐅᔭᓕᐊᑦ ᓚᐃᓴᓐᓯᒥᑦ ᐊᑎᓕᐅᕐᓂᕐᒧᓪᓗ ᐊᑭᖏᑦ 

ᐊᑐᖅᑕᐅᔪᒃᓴᖅ A  
ᓱᕐᕋᖕᓇᖅᑐᒧᑦ ᒪᓕᒋᐊᖃᖅᐸᒃᑐᑦ 

$7,200 

ᑮᓇᐅᔭᖅᑖᖑᕙᓪᓕᐊᔪᑦ ᑲᑎᑕᐅᔪᑦ ᐊᑐᖅᑕᐅᔪᒃᓴᖅ A  
ᓱᕐᕋᖕᓇᖅᑐᒧᑦ ᒪᓕᒋᐊᖃᖅᐸᒃᑐᑦ 

$195,725.56 

 


